
 Rezyume

Tadqiqotga 2017 yildan 2022 yilgacha Buxoro viloyat ko‘p tarmoqli tibbiyot markazining

gastroenterologiya bo‘limida tekshirilgan va davolangan ITS bilan kasallangan 157 nafar bemor 

kiritildi. Bemorlarning o‘rtacha yoshi 33,2 ± 0,8 yoshni tashkil etadi. Gistaminga qarshi, αTNF va 

S-100 miya spesifik oqsiliga qarshi RAAT tarkibli dori vositasi tavsiya etilgan bemorlar guruhida 

yallig’lanish chaqiruvchi sitokinlardan – IL-1β, IL-6, αTNF miqdorining ishonchli pasayganligi 

hamda yallig’lanishga qarshi sitokinlardan – IL-4, IL-10 miqdorining ishonchli ko’tarilganligi 

aniqlandi. Bu tavsiya etilgan usulning samaradorligini ko’rsatib beradi.   

Kalit so’zlar: ichak ta’sirlanish sindromi, sitokinlar, Kolofort 

УСОВЕРШЕНСТВОВАНИЕ ЛЕЧЕНИЯ СИНДРОМА РАЗДРАЖЕННОГО 

Бухарский государственный медицинский институт имени Абу Али ибн Сины, Узбекистан, 

г. Бухара, ул. А. Навои. 1 Тел: +998 (65) 223-00-50 e-mail: info@bsmi.uz 

 Резюме

В исследование были включены 157 пациентов с СРК, которые были обследованы и

пролечены в отделении гастроэнтерологии Бухарского областного многопрофильного 

медицинского центра в период с 2017 по 2022 год. Средний возраст пациентов составляет 

33,2 ± 0,8 года. В группе пациентов, которым был рекомендован препарат, содержащий 

RAAT против гистамина, αTNF и мозгоспецифического белка S-100, было обнаружено 

достоверное снижение уровней провоспалительных цитокинов – IL-1β, IL-6, αTNF, а 

также достоверное повышение уровней провоспалительных цитокинов – IL-4, IL-10. Это 

свидетельствует об эффективности предложенного метода.   

Ключевые слова: синдром раздраженного кишечника, цитокины, Колофорт 

 Resume

The study included 157 patients with IBS who were examined and treated in the

Gastroenterology Department of the Bukhara regional Multidisciplinary Medical Center from 2017 

to 2022. The average age of patients is 33.2 ± 0.8 years. An anti-histamine, atnf and S – 100 brain-

specific protein-containing drug RAAT was found to have a reliable decrease in the amount of 

inflammatory – calling cytokines-IL-1β, IL-6, ATNF-as well as a reliable increase in the amount of 

anti-inflammatory cytokines-IL-4, IL-10. This will show the effectiveness of the proposed method.   

Key words: irritable bowel syndrome, cytokines, Colofort 

Dolzarbligi 

  chak  ta’sirlanish  sindromi  –  tarqalgan  ichak  va  miya  orasidagi  o’zaro  aloqalarning  buzilishi

  hisoblanib, bemorlarda qorinda paydo bo’ladigan og’riq, ichak faoliyatining buzilishi va qorin 

dam bo’lishiga olib keladi [1]. ITS ni davolash qadimdan asosan ichak alomatlarini bartaraf etishga 

qaratilgan. Adabiyotlarda keltirilgan ma’lumotlarga ko’ra, ITS ni davolashda parhez va psixologik 

davoni takomillashtirish ijobiy natijalarga olib kelib, ko’p tarmoqli jamoa yordamida tibbiy davoni 

qo’llash hozirgi kunda eng samarali usullardan hisoblanadi [2]. Bunda o’tgan vaqt davomida 

bemorlarda o’zini o’zi boshqarish imkoniyatini yaratib berish zarur [3].  

Xovotir,  tushkunlik kabi ruhiy sog’likdagi buzilishlar dunyo bo’yicha keng tarqalgan bo’lib, 

nogironlik hamda o’z joniga qasd qilish kabi holatlarning asosiy sabablaridan hisoblanadi [4]. ITS bu 

buzilishlar bilan bog’liq bo’lib, o’tkazilgan tadqiqotlar bunday bemorlarda xovotir va tushkunlik 

rivojlanishining yuqori xavfini ko’rsatdi [5].  Xovotir va tushkunlik ortib borishi oxirgi o’n yillikda 

ortib bormoqda [6]. COVID-19 pandemiyasi bu o’sishni kuchaytirdi: 2020 yilga kelib tushkulik va 

xovotir darajasi mos ravishda 28% va 26% gacha yetdi. ITS tarqalishi ham xuddi shunday o’sib 

boryapti, bunga sabab shifokorlarni tashxis qo’yishi ko’payganligi, parhez va hayot tarzining 

o’zgarganligi hisoblanadi [7]. COVID-19 dan keyingi asoratlardan biri sifatida ITS kelishi mumkin 

[8].    

ITS bilan yer yuzining 5-10% aholisi kasallangan bo’lib [9,10], erkaklarga nisbatan ayollarda 

ko’proq uchraydi. Biroq, kasallikning tarqalishi mamlakat va madaniyatga qarab o’zgarishi mumkin 

[11]. ITS ko’p kasalliklarda bo’lgani kabi, xovotir va tushkunlik psixik buzilishlar yoki uning 

subklinik shakli ko’rinishida uchrashi mumkin. ITS bilan og’rigan bemorlarda xovotir va tushkunlik 

rivojlanish xavfi sog’lom va nazorat guruhidagi insonlarga nisbatan uch barobar ko’proq hisoblanadi 

[5]. O’tkazilgan metatahlillarning birida ITS bilan og’rigan bemorlarda xovotir va tushkunlik mos 

ravishda 39% va 29% ni tashkil etgan [5].  

Tadqiqot maqsadi ichak ta’sirlanish sindromi bilan og’rigan bemorlarda davolash samaradorligini 

baholashdan iborat. 

Material va usullar 
Tadqiqot Buxoro viloyat ko‘p tarmoqli tibbiyot markazi gastroenterologiya bo‘limida  o‘tkazildi va 

ITS bilan statsionar sharoitida davolangan 157 nafar bemorlar tanlab olindi.  ITS tashxisi IV Rim 

mezonlarini asoslangan holda qo‘yildi (2016), ITSning klinik shaklinini aniqlashda Bristol najas 

shakllari shkalasidan foydalanildi.  

ITS bilan og‘rigan bemorlar ikki guruhga bo‘lindi: ITSning norefrakter (ITSn – 68 bemor) va 

refrakter (ITSr – 89 bemor). Klinik alomatlarning ifodalanganligiga qarab bemorlar ITSn-d (diareya) – 

38 nafar (24,2%), ITSn-q (qabziyat) – 30 nafar (19,2%), ITSr-d – 47 nafar (29,9%) va ITSr-q – 42 

nafar (26,7%)ga ajratildi.  

Barcha bemorlarda ezofagofibrogastroduodenoskopiya (FUGINON. FUGI FILM EPX-2500, 2014, 

Yaponiya; FUGI FILM-EG-530PF, 2014, Yaponiya), kolonoskopiya (FUGI FILM-EG-530FL, 2014, 

Yaponiya), axlatni disbakteriozga tekshirish, ichki organlarning ultratovush tekshiruvi (Vivid S-

60,2014, Norvegiya), sitokinlar tahlili - IL-1 β, IL-4, IL-6, IL-10, α-TNF (Vekor-Best reaktivlari) va 

fekal calprotectin (De medi tec reaktivlari) tekshirildi. 

Natija va tahlillar 

Tadqiqotga kiritilgan 157 nafar bemorning 66 nafarida turli darajadagi sitokinlar muvozanatining 

buzilishlari aniqlandi. Ushbu bemorlarga 12 hafta davomida gistominga qarshi, αTNF va S-100 miya 

spesifik oqsiliga qarshi reliz aktivlangan antitela (RAAT) tarkibli Kolofort dori vositasi 

I

monoterapiyada va standart terapiyaga qo’shimcha ravishda ishlatildi. 12 haftadan (3-tashrifda) so’ng 

davolashdan oldingi va keyingi natijalar 65 nafar bemorda qayta tahlil qilindi. Birinchi navbatda 

yallig’lanish chaqiruvchi sitokinlar tahlil qilindi (1-rasm). 

1-rasm. Yallig’lanish chaqiruvchi sitokinlardan IL-1β ning davolashdan oldingi va keyingi 

ko’rsatkichlari tahlili (*-p<0,05) 

1-rasmdan ko’rinib turibdiki, 12 haftalik davodan so’ng barcha solishtirilayotgan guruhlarda 

yallig’lanish chaqiruvchi sitokinlardan IL-1β  miqdorining sezilarli pasayganligini kuzatildi. Kolofort 

dori vositasini monoterapiyada qabul qilgan bemorlar guruhida IL-1β miqdori 9,2 [1,33;17,11] pg/ml 

dan 3,1 [1,14;5,01] pg/ml gacha pasaydi (p<0,05). Standart terapiya bilan birga Kolofort dori vositasi 

tavsiya qilingan guruhda IL-1β miqdori 8,6 [1,52;16,74] pg/ml dan 2,9 [1,34;4,47] pg/ml gacha 

pasayganligi kuzatildi (p<0,05). Faqat standart terapiya qabul qilgan bemorlar guruhida esa, bu 

ko’rsatkich 10,5 [1,63;17,47) pg/ml dan 6,5 [1,63;11,34] gacha pasaygaligi qayd etildi (p>0,05). Bu 

natijalar shuni ko’rsatadiki, Kolofort dori vositasi tavsiya etilgan guruhlarda yallig’lanish chaqiruvchi 

IL-1β miqdorining faqat satandart terapiya qabul qilgan guruhga nisbatan ishonchli pasayganligini 

anglatadi.  

Shu bilan birga, yallig’lanish chaqiruvchi sitokinlardan IL-6 miqdori ham davolashdan oldin va 

keyin tahlil qilindi (2-rasm). 

2-rasm. Yallig’lanish chaqiruvchi sitokinlardan IL-6 ning davolashdan oldingi va keyingi 

ko’rsatkichlari tahlili (*-p<0,05) 

IL-6 miqdori kolofort dori vositasini monoterapiyada qabul qilgan birinchi guruh bemorlarda 9,2 

[1,21;14,84] pg/ml dan 4,7 [1,63;7,38] pg/ml gacha, standart terapiya bilan birga Kolofort dori 

vositasini olgan ikkinchi guruh bemorlarida IL-6 miqdori 9,8 [1,34;13,98] pg/ml dan 4,1 [1,07;6,73] 

pg/ml gacha hamda faqat standart terapiya qabul qilgan guruhda bu ko’rsatkich 9,4 [1,18;13,87] pg/ml 

dan 8,3[1,53;11,94] pg/ml gacha pasayishi qayd etildi. IL-6 ko’rsatkichlarining me’yorlashuvi 

Kolofort dori vositasini qabul qilgan bemorlar guruhida ustunlik qildi. 

Yallig’lanish chaqiruvchi sitokinlardan αTNF miqdori ham davolashdan oldin va keyin guruhlar 

orasida tahlil qilindi (3-rasm). 

3-rasm. Yallig’lanish chaqiruvchi sitokinlardan αTNF ning davolashdan oldingi va keyingi 

ko’rsatkichlari tahlili (*-p<0,05) 

 Yallig’lanish chaqiruvchi sitokinlardan o’sma nekrozi omili – αTNF ko’rsatkichlari Kolofort dori 

vositasini qabul qilgan bemorlar guruhida 11,4 [0,56;20,68] pg/ml dan 3,4 [1,09;5,73] pg/ml gacha, 

satandart terapiya bilan birga Kolofort dori vositasini olgan guruh bemorlarda 12,0 [0,74;21,57] pg/ml 

dan 2,9 [1,37;5,02] pg/ml gacha, faqat standart terapiya qabul qilgan uchinchi guruh bemorlarida 

αTNF miqdori davolashdan oldin 11,4 [[0,43;20,82] pg/ml ni davolashdan keyin esa, 7,9 [1,53;15,11] 

pg/ml ni tashkil etdi. 

4-rasm. Yallig’lanishga qarshi sitokinlardan IL-4 ning davolashdan oldingi va keyingi 

ko’rsatkichlari tahlili (*-p<0,05) 

Yallig’lanishga qarshi sitokinlardan IL-4 boshqa sitokinlarning hosil bo’lishida hamda boshqa 

ko’plab biologik jarayonlarda qatnashib, immun javob va yallig’lanish jarayonlarida muhim rol 

o’ynaydi. IL-4 makrofaglar tomonidan ishlab chiqariladigan IL-1β, IL-6, IL-8, IL-12 va αTNF kabi 

yallig’lanish chaqiruvchi sitokinlar ishlab chiqarilishini chegaralaydi. IL-4 xususiyatlaridan kelib 

chiqib, ITS bilan og’rigan bemorlarda davo samaradorligini baholash maqsadida davolashdan oldingi 

va keyingi natijalar tahlil qilindi (4-rasm). 

Kolofort dori vositasini monoterapiyada qabul qilgan bemorlar guruhida yallig’lanishga qarshi 

sitokinlardan IL-4 miqdorining davolashdan oldingi miqdori 2,2 [0,55;3,61] pg/ml ni tashkil etgan 

bo’lsa, davolashdan keyin 2,9 [1,73;7,73] pg/ml ni tashkil etdi. Standart terapiya bilan birga Kolofort 

dori vositasi tavsiya etilgan bemorlar guruhida IL-4 davolashdan oldin 1,8 [0,42;3,66] pg/ml ni tashkil 

etib, davolashdan keyin 3 tashrifda 3,0 [2;3,69] pg/ml ni ko’rsatdi. Faqat standart terapiya qabul qilgan 

bemorlar guruhida bu ko’rsatkich davolashdan oldin 1,1 [0,55;2,71] pg/ml ni namoyon etib, 

davolashdan keyin 1,5 [1,28;1,87] pg/ml ni ko’rsatdi.  

Bundan tashqari, yallig’lanishga qarshi sitokinlardan IL-10 darajasi ham taqqoslanayotgan 

davolash guruhlari orasida tahlil qilindi (5-rasm). 

IL-10 IFNγ ishlab chiqarilishini bloklab, monositlar tomonidan ishlab chiqariladigan IL-1β, IL-6, 

va αTNF sekretsiyasini ham kamaytiradi. Xuddi shunday, IL-10 B-hujayralardan Ig ishlab 

chiqarilishini rag’batlantiradi. 

5-rasm. Yallig’lanishga qarshi sitokinlardan IL-10 ning davolashdan oldingi va keyingi 

ko’rsatkichlari tahlili (*-p<0,05) 

Yallig’lanishga qarshi sitokinlardan IL-10 miqdori Kolofort dori vositasini monoterapiyada qabul 

qilgan bemorlar guhida 7,4 [1,28;22,19] pg/ml dan 16,1 [9,26;24,21] pg/ml gacha o’rgargan bo’lsa, 

satandart terapiya bilan birga Kolofort dori vositasi tavsiya etilgan guruh bemorlarida 6,3 [1,27;16,73] 

pg/ml dan 16,8 [9,98;23,03] pg/ml gacha hamda faqat standart terapiya qabul qilgan bemorlar 

guruhida 7,1 [0,98;24,54] pg/ml dan 10,6 [1,27;24,32] pg/ml gacha o’zgarishi kuzatildi.  

Shunday qilib, ichak ta’sirlanish sindromi bilan og’rigan bemorlarda tavsiya etilgan davolash 

usullaridan Kolofort dori vositasini monoterapiyada va standart terapiya birga qabul qilgan bemorlar 

guruhida yallig’lanishga qarshi sitokinlardan – IL-4 hamda IL-10 miqdorining ishonchli oshganligi 

kuzatilib (p<0,05), faqat standart terapiya qabul qilgan bemorlar guruhida esa bu ko’rsatkichlar 

ishonchli natijalarni bermadi (p>0,05).    

Xulosa 
Shuni aytish mumkinki, gistominga qarshi, αTNF va S-100 miya spesifik oqsiliga qarshi RAAT 

tarkibli dori vositasi tavsiya etilgan bemorlar guruhida yallig’lanish chaqiruvchi sitokinlardan – IL-1β, 

IL-6, αTNF miqdorining ishonchli pasayganligi hamda yallig’lanishga qarshi sitokinlardan – IL-4, IL-

10 miqdorining ishonchli ko’tarilganligi aniqlandi. Bu tavsiya etilgan usulning samaradorligini 

ko’rsatib beradi.   

